CYNGOR CYMUNED TRAWSFYNYDD COMMUNITY COUNCIL

COFNODION O'R CYFARFOD A GYNHALIWYDAR Y 5 MAI 2026

Yn bresennol: Y Cadeirydd: Aron Roberts.

Y Cynghorwyr: Elfed Roberts (Cynghorydd Sir), Hefin Jones, Enid Roberts, Idwal Williams,
Glain Williams, Richard Davies, Iwan Jones, Sarah Hughes

Hefyd yn bresennol: Lona Williams (Clerc)
Ymddiheuriadau: Karen Hughes (Swyddog Ariannol), Llywarch Davies, Elan Mai Jones, Aranli Thomas,

A. Huw Jones.

Cynhaliwyd munud o dawelwch i gydymdeimlo & Mrs Karen Hughes yn dilyn ei phrofedigaeth. Roedd pawb yn bresennol
yn dymuno estyn eu cydymdeimlad diffuant iddi hi a’r teulu.

2520 - COFNODION

Cyflwynwyd, cadarnhawyd a llofnodwyd cofnodion y 1af o Ebrill fel y rhai cywir gan y Cadeirydd.

2521 - ETHOL CADEIRYDD, IS-GADEIRYDD AC AELODAU IS-BWYLLGORAU

(1)  Etholwyd y Cynghorydd Aron Roberts yn Gadeirydd am yr ail-dymor.
Etholwyd y Cynghorydd Glain Williams yn Is- gadeirydd.

(2)  Cytunwyd aros tany cyfarfod nesaf i ethol aelodau yr Is-bwyllgorau.

2522 - MATERION YN CODI O’'R COFNODION

1401(3b) a 2191(1) - Garej L6n - Derbyniwyd diweddariad pellach gan Mr Adrian Roberts ynghylch gweithgarwch
parhaus yn ymwneud a Garej Lon, Cefn Gwyn. Nodwyd bod Heddlu Gogledd Cymru wedi cymryd camau gorfodi
diweddar, gan gynnwys mynd a cherbyd Fiat coch oedd wedi’i nodi fel SORN ac heb yswiriant o’r safle. Cadarnhawyd
hefyd fod yr heddlu’n parhau i fonitro a phatrolio’r ardal. Mynegwyd pryderon parhaus ynghylch cerbydau heb
dreth/MOT, rhwystro mynediad i gefn Bro Prysor 1-6, a’r effaith bosibl ar ddiogelwch preswylwyr a phlant ysgol yn yr
ardal. Nodwyd hefyd bryderon ynghylch materion iechyd a diogelwch, amgylcheddol a chynllunio. Penderfynwyd diolch
i Mr Adrian Roberts am ei waith caled a’i ymdrechion parhaus wrth adrodd a chasglu gwybodaeth ynghylch y mater.
Penderfynwyd hefyd ofyn i Bennaeth Ysgol Bro Hedd Wyn am ddiweddariad yn dilyn y mater a adroddwyd i'r Adran
Addysg. Nodwyd bod Mr Roberts wedi awgrymu cysylltu ag Adra ynghylch y rhwystro mynediad cefn. Fodd bynnag,
cadarnhawyd bod y Cyngor Cymuned wedi cysylltu ag Adra yn flaenorol. Penderfynwyd ysgrifennu at Mr Roberts i nodi
mai cyfrifoldeb trigolion yr ardal yw cyflwyno cwynion uniongyrchol i Adra os ydynt yn dymuno cwyno am rwystro’r
fynedfa gefn, ac i’'w annog i berswadio trigolion y stryd i gyflwyno llythyr ffurfiol os ydynt yn teimlo bod angen gwneud
hynny.

1774(4) - Gardd Sylvia Crowe, Sgwar y Ddraig a’r Adeilad Man Gwylio — Adroddwyd bod Mrs Elin Parry Jones wedi nodiy
bydd yn mynychu cyfarfod mis Mehefin i drafod y bont, ond bod angen cadarnhau hyn gyda hi. Penderfynwyd hefyd
ofyn iddi roi diweddariad ynghylch gardd Sylvia Crowe.




1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 —
Adroddwyd nad oedd y Cynghorydd Elfed Roberts wedi derbyn ymateb hyd yma gan Lywodraeth Cymru yng
Nghaerdydd ynghylch ei ohebiaeth yn ymwneud a phryderon diogelwch ar yr A470, oherwydd y cyfnod etholiadol..

2068(2) - Mynwent Pencefn Yn dilyn ymweliad & Mr Evans, cadarnhawyd ei fod yn dymuno £15,000 am un darn o dir a
£12,000 am y darn arall, sef cyfanswm o £27,000. Penderfynwyd y dylai’r Cyngor aros nes i'r Swyddog Ariannol
ddychwelyd i weld y prisiau gan R G Jones er mwyn cael y ffigurau hyn ar bapur cyn symud ymlaen ymhellach gyda’r
mater.

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) Nodwyd bod angen cadarnhau y bydd Mrs
Naomi Jones yn mynychu cyfarfod mis Mehefin. Derbyniwyd hefyd anfoneb gan Cambrian Ecology Limited i’r Cyngor am
£701.40 ar gyfer asesiad goleuadau cofeb Hedd Wyn. Gan nad oedd yn gwbl eglur pwy oedd yn gyfrifol am dalu’r gost,
cytunwyd y byddai e-bost yn cael ei anfon at Mrs Naomi Jones i gadarnhau’n bendant..

2255(1) - Pont droed Llyn Trawsfynydd — Adroddwyd bod dogfennau a llythyrau pwysig mewn perthynas &'r bont
droed wedi’u hanfon at y cyfreithwyr. Nodwyd hefyd fod Ms Tess Absalom-Gough wedi ymweld a swyddfeydd Dolgellau
i gadarnhau bod y llwybrau wedi’u diddymu’n swyddogol.

Dangosodd y Cynghorydd Iwan Jones dri chynllun ar gyfer y sticeri “Achub Pont Trawsfynydd”, a baratowyd gan Miss
Ffion Pugh. Cytunwyd y byddai’r Cynghorydd Iwan Jones yn anfon y cynlluniau at y Clerc, ac y byddai’r Clerc wedyn yn
eu hanfon ymlaen at holl aelodau’r Cyngor.

2334(1) - Gwefan y Cyngor -Cytunwyd y byddai’r Cyngor yn aros am ddiweddariad pellach gan y Swyddog Ariannol.

2416(3) - Ffordd y Pentref/Parcio — Adroddwyd bod yr arwyddion ynghylch y llinellau melyn bellach wedi’u gosod, acy
bydd gan unrhyw unigolyn 28 diwrnod i apelio. Nodwyd nad yw’r Cynghorydd Sir Elfed Roberts na’r Cynghorydd Richard
Davies wedi cyfarfod a Mr Adrian Williams hyd yma i drafod y mater ymhellach.

2429(4) - Ffordd gefn 7-12 Bro Prysor — Penderfynwyd i gadw’r mater hwn ar y cofnodion er mwyn sicrhau bod y
gwaith yn cael ei gwblhau yn y dyfodol.

2464(1) - Gor-yrru yn Stesion — Penderfynwyd y byddai’r Cynghorydd Elfed Roberts yn aros tan ar 6l yr etholiad cyn rhoi
diweddariad pellach, ac y byddai’'n gwneud rhagor o ymholiadau gyda’r Llywodraeth ynghylch y gbr yrru yn y Stesion.

2470(1) — Parc Bryn Glas — Derbyniwyd ymateb gan Mr Mark Ghan yn nodi ei fod yn fodlon cyfarfod gyda’r Cyngor.
Penderfynwyd gofyn iddo ddarparu dyddiadau posibl o fewn y mis ar gyfer trefnu’r cyfarfod.

2470(2) — Trydan i’r diffibiwlwr yn Stesion - Adroddwyd bod y bracedi bellach wedi cyrraedd. Nodwyd bod y Clerc wedi
anfon e-bost at Mr Tomos Hughes ond nad oedd ymateb wedi’i dderbyn hyd yma. Dywedwyd hefyd y byddai’r
Cynghorydd Elfed Roberts yn anfon e-bost ato hefyd.

2498(1) — Cae Chwarae Bro Prysor — Penderfynwyd i aros i'r Swyddog Ariannol i'n diweddaru os oes pris wedi dod am
gae Bro Prysor gan Adra y mis nesaf. Adroddwyd hefyd bod angen torri'r gwair ar y cae yma. Penderfynwyd gofyn i Mr
Derwyn Griffiths a fyddai’n fodlon torri’r gwair ac i ddarparu pris am y gwaith.

2498(2) — Giat Salem - Adroddwyd bod Mr Morgan Jones wedi rhoi pris 0 £50 am drwsio’r giat. Nodwyd hefyd bod
angen cadarnhau pa fath o ffens yr oedd y Cyngor yn dymuno ei chael, a phenderfynwyd y dylai fod yr un math a’r ffens
sydd yno ar hyn o bryd, gyda weiren bigog arni. Nodwyd hefyd fod Mr Ynyr Williams wedi cadarnhau manylion y plac, a
bod y Cynghorydd Sir Elfed Roberts yn mynd i gysylltu & Mrs Glynda O’Brien i drafod plac y diweddar Mr Keith O’Brien.




2498(7) — Camperfans yn y Maes Parcio - Adroddodd y Cadeirydd fod camperfans yn parcio yn y maes parcio dros nos ac
yn cymryd llefydd parcio. Nodwyd nad oedd unrhyw ddiweddariad wedi’i dderbyn hyd yma ynghylch y mater.

Gofynnodd y Cynghorwyr a fyddai’n bosib gosod bar cyfyngiad uchder neu arwydd yn nodi “Dim Parcio Camperfans
Dros Nos”, a chytunwyd i anfon y cais ymlaen at Mr Adrian Williams.

2505(6) - YMICA - Adroddwyd nad oedd unrhyw ddiweddariad pellach wedi’i dderbyn y mis hwn, a chytunwyd i barhau i
aros am ddiweddariad.

1511(2) - Cyflwr wyneb yr A470 a ffordd y pentref - Adroddwyd bod y lluniau wedi’'u hanfon ymlaen ac y derbyniwyd
ymateb yn cadarnhau bod Cyngor Gwynedd wedi ymweld &'r safle ac wedi gwneud y gwaith llenwi oedd yn bosibl ar hyn
o bryd. Nodwyd hefyd y bydd y safle yn cael ei fonitro ymhellach, a bod criw i fod i ymweld a’r safle ddydd Llun i newid
un o’r gwliau, gan nad oedd modd cael amser i wneud y gwaith yn gynharach oherwydd gwaith arall yn yr ardal.

2515(2) - Grant Cronfa Cefnogi Cynghorau Dinas, Tref a Chymuned Gwynedd 2026 - Adroddwyd bod e-bost wedi’i
dderbyn yn flaenorol gan Mr Huw Antur Edwards, Cyngor Gwynedd, ynghylch cyfle grant drwy Gronfa Cefnogi
Cynghorau Dinas, Tref a Chymuned Gwynedd 2026. Nodwyd fod y Cyngor yn dal i ddymuno trafod syniadau posibl ar
gyfer prosiectau cymunedol ac i wahodd Mr Edwards i gyfarfod.Gan nad oedd ymateb wedi’i dderbyn hyd yma,
cytunwyd y byddai e-bost pellach yn cael ei anfon ato yn y gobaith o dderbyn ymateb.

2518(1) - Is-bwyllgor y Mynwentydd - Nodwyd y bydd y Swyddog Ariannol yn trefnu cyfarfod o Is-bwyllgor y Fynwent
maes o law er mwyn adolygu’r prisiau, gan nad yw’r adolygiad wedi’i gynnal ers 2012.

2518(2) - Absenoldeb Cynghorwyr - Holodd y Cynghorydd Glain Williams ym mis Mawrth am oblygiadau cynghorydd
sydd wedi ymddiheuro ers dros flwyddyn heb fod yn bresennol mewn cyfarfodydd. Nodwyd bod e-bost wedi’i anfon at
Un Llais Cymru i geisio cadarnhad, a chytunwyd i aros am ddiweddariad pellach gan y Swyddog Ariannol.

2518(3) - Gwteri ger y Neuadd - Adroddoddwyd bod y gwteri’'n ymyl y neuadd wedi eu IInau.

2518(5) - Hysbysfyrddau y Mynwentydd - Adroddodd y Cadeirydd Aron Roberts ei fod wedi agor hysbysfyrddau y
Mynwentydd a bod y rheolau diweddaraf wedi eu gosod ynddynt.

2518(7) - Twrch Daear yn cae chwarae Ty Liwyd - Adroddodd y Cadeirydd, Aron Roberts, fod y mater yn ymwneud a’r
twrch daear yn cae chwarae Ty Llwyd bellach wedi’i ddatrys. Fodd bynnag, nodwyd bod y twrch daear wedi dod drwy
lawr y parc chwarae, ac felly bod angen cysylltu a chyflenwyr offer y parc gan fod y lloriau’n ymddangos yn wan er eu
bod yn weddol newydd.

2523 - GOHEBIAETH

(1)  Cais cynllunio Rhif: NP5/78/LB43E - Amnewid tanc olew ddomestig o fewn cwrtil Adeilad Rhestredig
White Lion Inn, Trawsfynydd. LL41 4UB.

(2) Derbyniwyd gwybodaeth gan Brosiect Perthyn, menter a ariennir gan Lywodraeth Cymru ac a gyflwynir gan
Cwmpas, sy’n cynnig cefnogaeth i fentrau cymunedol mewn ardaloedd sy’n cael eu heffeithio gan ail gartrefi.
Nodwyd bod y prosiect yn cynnig cymorth a grantiau i ddatblygu mentrau cymunedol, tai dan arweiniad y
gymuned ac asedau cymunedol. Cytunwyd i nodi’r wybodaeth ac i’'w rhannu lle bo’n briodol.



2524 - ADRODDIAD ARIANNOL

(1)

Adroddwyd bod yr Adroddiad Ariannol wedi’i dderbyn drwy e-bost. Cytunwyd bod yr adroddiad yn gywir.

2525 - MATERION I'W TRAFOD AR Y PRYD

(1)

Adroddodd y Cynghorydd Glain Williams fod Pennaeth Ysgol Bro Hedd Wyn yn ymddeol. Dywedodd ei bod yn
teimlo y dylai'r Cyngor ddiolch iddi'n bersonol am ei gwasanaeth a’i gwaith dros y blynyddoedd. Cytunwyd i anfon
llythyr o ddiolch ati.

Adroddodd y Cynghorydd Hefin Jones fod Mrs Beryl Roberts, Cae Madog, wedi cael codwm yn yr ardal o amgylch
y man lle mae’n dod allan o’i thy. Nodwyd mai tir preifat yw’r safle, ond penderfynwyd anfon e-bost at Gyngor
Gwynedd i ofyn iddynt edrych i mewn i'r mater.

Adroddodd y Cynghorydd Idwal Williams fod y fframiau o amgylch arwyddion stryd Pant y Celyn, Penlan a Bryn
Glas wedi dod yn hollol rhydd. Penderfynwyd cysylltu & Mr Adrian Williams i ofyn am ei gyngor ynghylch y mater.

Adroddodd y cynghorydd Elfed Roberts ei fod yn mynychu cyfarfod efo’r NDA mewn 6 wythnos byddent yn trafod
y bont droed.

Nid oedd materion ar gyfer y cyfarfod nesaf.

2526 - ADRODDIADAU O’'R CYFARFODYDD YN YSTOD Y MIS

(1)

Adroddwyd bod y Cynghorydd Hefin Jones wedi mynychu cyfarfod y Neuadd, adroddodd bod aelwyd yr Urdd
wedi ail ddechrau bellach.

Adroddodd y Cynghorydd Idwal Williams ei fod wedi mynychu cyfarfod Llywodraethwyr yr ysgol. Nodwyd bod
arolygwyr Estyn wedi gwneud argymhellion ynghylch gwelliannau i ddiogelwch o amgylch yr ysgol, ond mai
cyfrifoldeb yr ysgol fyddai talu’r costau cysylltiedig.

Adroddwyd mai cost ffens newydd o amgylch y cantin fyddai £3,150 am 30 metr, gyda chost ychwanegol o
£3,000 i osod giat. Nodwyd hefyd fod ffens cae chwarae yr ysgol wedi torri. Cadarnhawyd mai’r ysgol sy’n
berchen ar y cae hwn ac felly bod angen trwsio’r ffens.

Dywedwyd bod yr ysgol o’r farn y byddai angen cynnal ymgyrch leol i godi arian tuag at y gwaith. Gofynnodd y
Cynghorydd Idwal Williams a fyddai’r Cyngor yn gallu cynorthwyo gyda’r mater. Penderfynwyd gofyn i’r Swyddog
Ariannol am gyngor pellach ynghylch hyn.

Adroddodd y Cynghorydd Idwal Williams fod cyfathrebu rhwng Traws-Newid ar Pwerdy ynghylch y cytundebau

presennol. Nodwyd y bydd y cytundebau hyn yn cael eu hadnewyddu erbyn 2030, ac eglurwyd bod rhai o’r
cytundebau yn ymwneud &'r pentref hefyd, ac nid y Pwerdy yn unig.

CYFARFOD NESAF AR Y 3YDD O FEHEFIN.



